
Evaluering av flyktningarbeidet i 
Vinje kommune 
september 2008
Bakgrunn
Vinje kommune fekk hausten 2007 førespurnad om  busetting av nye flyktningar i 2008. Kommunestyret vedtok hausten 2004: ”Det vert ikkje teke i mot ytterlegare flyktningar i 2004-2005 før ein har hausta erfaringar med den nye introduksjonsordninga”. På bakgrunn av dette og mangel bustader svara rådmannen  IMDi at kommunestyret får ein sak om dette hausten 2008. 
Det 3-årig introduksjonsprogram er no vore gjennomført i Vinje. Oppvekst – og velferdsutvalet stadfesta hausten 2007 at ein ikkje ta stilling til etablering av nye flyktningar  før ei evaluering.  Arbeidet med evalueringa blei starta i januar 2008. 
Det var berre 3 vaksne som kom til Vinje etter at introduksjonsprogrammet blei innført.

Det blei vurdert som viktig å få kjennskap til korleis alle flyktningar i Vinje har det for å få eit godt heilskapleg bilete av situasjonen før ev. ny etablering. Derfor gjekk det ut eit spørjeskjema til alle over 18 år  som har kome til Vinje som  flyktningar.

Jf. offisielle tal bur til saman 70 personar i Vinje i dag med bakgrunnen som flyktningar. 

Dette dokumentet er fleirdelt: den fyrste delen er knytt til dei som kom som flyktningar frå 2003 og som har følgd det såkalla introduksjonsprogrammet. Del 2 er generelle tal og omhandlar alle som har kome til Vinje som flyktningar. I del 3 er svara vi fekk på spørjeundersøkinga. Del 4 er erfaringar frå offentlege etatar.

Det har ikkje vore lett å finne fram til dei som opphavlig kom til Vinje som flyktningar. Dette hang m.a. saman med at mange no har norsk statsborgarskap og at det ikkje finnest nokon samla oversikt over personar som har kome til Noreg/Vinje som flyktningar. Dei vi har funne har vi fått dels gjennom personar i det somaliske miljøet i Åmot, frå vaksenopplæringa og tal frå barnehagane. Etter adressene å døme og munnleg informasjon, har svært mange av dei unge flytt ut i samband med utdanning.
I fyrste omgang  kom det inn 15 svar,  medan 9 skjema kom uopna i retur fordi adressene var ukjende. Dette er ein svært låg svarprosent og vi valde derfor å sende ut purring. Det resulterte i 9 nye svar. 

Til saman kom det 24 svar,  svarprosent er dermed i underkant av 21. Dette er for lågt med tanke på å trekke konklusjonar, men svara kan likevel i samanstilling med anna informasjon gje eit inntrykk.
1. 

Evaluering av ordninga med introduksjonsprogram for flyktningar 2003-2008

1.1 Førebuingar og den fyrste fasen 
Vinje kommune busette personar frå Liberia på Rauland i juni 2003.
· På grunn av motstand mot etablering blei det sett ned ei arbeidsgruppa beståande av soknepresten på Rauland, 2 personar frå lokalmiljøet, kultursjef, ordførar og kommunalsjef for å planleggje etableringa.

· På grunn av stort press på bustadmarknaden valde ein å byggje to nye flyktningbustader i Rauland; ein i Såtehov og ein i Hadlandsfeltet. 

· Etter at det blei klart kven som var aktuelle for mottak, blei ei tverrfagleg arbeidsgruppe sett ned frå skule, barnehage, Vinje vaksenopplæring (VO), Vinje helse, Kultur og sosial og kommunalsjef som førebudde det konkrete mottaket. 

· Då familiane kom til kommunen i juni 2003, blei det engasjert ein person i 100 % stilling i 3 månader og 50 % i 4  månader som koordinator. 
· Det blei oppretta ansvarsgrupper rundt den einskilde familie frå sept. 2003. Med i gruppa var representant frå skule, barnehage, helsesyster, vaksenopplæringa, sosialkontoret samt flyktning- koordinatoren. 
· Det blei laga individuelle handlingsplanar som gjekk ut på at dei vaksne skulle gå på norskkurs i Åmot (ca 18 - 20t/v). Borna  starta opp eit klassesteg under det fødselsåret skulle tilseie, for å få litt betre tid på seg til å lære både norsk og til å følgje vanleg progresjon i andre fag. Dette er noko ein har hatt positiv erfaring med ved Åmot skule.
· Dei  vaksne fekk utbetalt stønad tilsvarande introduksjonsløn frå starten av. Det blei kjøpt inn utstyr til husa etter vanlege retningsliner. 
· Det har ikkje vore bruka tolketeneste, då dei hadde engelsk som sitt morsmål (om enn ein noko vanskeleg ”dialekt”).

1.2 Etter den fyrste fasen
Familiane fann seg raskt godt til rette. Tett oppfylging frå koordinator og  ansvarsgrupper var truleg medverkande til det. 

· Skuleåret 2003/04 blei det primært lagt vekt på norskopplæring. Neste skuleår starta dei vaksne med grunnskuleopplæring, då alle gav uttrykk for ynskje om vidare utdanning i Noreg. Dei hadde fullført 12-årig skule etter ein vestafrikansk modell frå før av, men skulen såg raskt at det var så stor forskjell på innhaldet i det dei hadde lært og det som er vanleg i norsk grunnskule, at det var semje om å gje tilbod om grunnskule før oppstart på vidaregåande skule. 
· Våren 2006 tok 2 av dei vaksne grunnskuleeksamen, medan 1 fekk eit anna tilbod. 
· Alle 3 mottok introdukssjonsløn tom. 31.08.2006. Dei har mottatt bustønad frå Husbanken, etter ordinære reglar for slik stønad. 
· 2 av dei vaksne har gått på kurs for å bli omsorgsarbeidar og skal no over i praksis som lærlingar fram til dei kan ta fagbrev. 1 har ynskje om å utdanne seg vidare til sjukepleiar. 
· 2 held på å ta sertifikat.
· Ungane lærte seg raskt norsk, og har funne seg godt til rette på skulen . Dei er aktive  både på fotball-lag, kulturskulen, skikarusell, i symjehallen og slalåmbakken. 
1.3 Konklusjon
Familiane gjev inntrykk av at dei trivast godt, men husa er i minste laget.
Plass i barnehage for dei minste borna har gjeve kvinnene moglegheit til å gjennomføre introduksjons- programmet og utdanning.
Tett oppfølging i starten gjer at ein raskt kan redusere hjelpa men er avhengig ein person: koordinator som er kontaktperson og praktisk tiletteleggjarsamt kontaktperson mot ansvarsgrupper, er ein god og effektiv måte å organisere arbeidet på. Brukar har ein person å halde seg til, får alle hjelp ein stad, kommunen har eit system og eit fora for kartlegging og samordning av tiltak.
2.
Busetting og integrering av alle flyktningar i Vinje kommune 
Ein visar til rapporten ”Busetting og integrering av flyktningar i Vinje kommune i tida 1987 -97”, men viser her til nokre tal.
2.1
Status pr. 1997

	
	Status pr. 1997

	Flyktningar som VK har busett frå statlege mottak etter avtale med UDI
	20

	Flyktningar som har flutt hit på eiga hand
	18

	Barn fødde etter busetting i Vinje
	10

	Personar kome på familiegjenforening 
	26

	Einslege mindreårige
	5

	Samla 
	79


Pr. 21.10.98 budde det 57 personar frå Somalia, 17 frå Bosnia og 2 frå Libanon
2.2
Status pr 01.07.08  

	Nasjonalitet 
	Vaksne


	Barn i skule
	Barn i barnehage
	Til saman

	Personar med somalisk bakgrunn
	31
	9
	3
	43

	Personar med bosnisk bakgrunn
	11
	5
	2
	18

	Personar med liberisk bakgrunn
	  3
	4
	1
	8

	Personar med libanesisk bakgrunn
	  1
	
	
	1

	Sum
	46
	18
	6
	70


Pr. 01.07.08  bur det 43 personar frå Somalia, 18 frå Bosnia, 1 frå Libanon og 8 med bakgrunn frå Liberia.

Fleire av ungdommane bur til dagleg utanfor kommunen pga  skule /utdanning. 
2.3 Befolkningsstruktur 2007 
	I prosent


Vinje
Fylket

Landet



Menn per 100 kvinner i aldersgruppa 20-39 år

112,4 

104,5

102,8

Barn og unge 0-17 år

22,6

22,2

23,4

Eldre 80 år og over

5,4

5,6

4,7

  

Personar med innvandrerbakgrunn1, vestlig. Prosent

1,9

1,8

2,3

Personar med innvandrerbakgrunn1, ikke-vestlig2. Prosent

3,0

5,0

6,6



  1Førstegenerasjonsinnvandrere og personar født i Noreg av to utenlandskfødde foreldre utan norsk bakgrunn.

  2Øst-Europa, Asia, Afrika, Sør - og Mellom-Amerika og Tyrkia. Eige, mors eller fars    fødeland.


Som ein ser av tabellen over har Vinje nokre fleire menn pr. 100 kvende i alderen 20-39år enn  samanlikninga. For born og unge og eldre over 80 år er tala omtrent som fylket og landet elles. 
2.4 Tall minoritetsspråklige barn i barnehagane i Telemark (Frå Fylkesmannens tilstandsrapport 2008)
	

	Kommune 

Pr. 15.12.2006


Pr.15.12. 2007

	Bamble 


23 



32

	Bø 



14 



25

	Drangedal 


  9



  9

	Fyresdal 


  8 



  7

	Hjartdal


 0 



  0

	Kragerø 


19 



35

	Kviteseid


  0 



  1

	Nissedal 


  0



  4

	Nome 



18 



25

	Notodden 


16 



23

	Porsgrunn


 61 


            107

	Sauherad 


19 



17

	Seljord 


4  



16

	Siljan 



  3   



  4

	Skien 


           189


           267

	Tinn 



39 



30

	Tokke 



  2 



  1

	Vinje 



10



  9

	Samla tal Telemark 
           434 


           612


I 2006 var det til saman 434 minoritetsspråklige barn i barnehagane i Telemark.

I 2007 var talla auka til 612. Dette vil sei ei auke på 178 barn.

Skien har hatt den største auken med 78 barn.

3. Spørjeundersøkinga

Dette gjeld dei 24 personane som har svart på undersøkinga.
3.1 Samandrag frå undersøkinga

Statsborgarskap
13 har anten både opphavleg statsborgarskap og norsk eller berre norsk. Dei andre har opphavleg statsborgarskap.
Sivil status 

9 personar er gift

11 personar er ugifte

1 person er enke/enkemann

4 personar er skilde

Arbeid og utdanning
	Høgste utdanning
	Arbeid i dag 
	Stillingsstorleik

	Høgskule/Master 
	Ingeniør
	100

	Vidaregåande     
	Student   
	40 pga studiar 

	Vidaregåande   
	Lagerarbeid
	100

	Høgskole    
	Ingeniør 
	100

	Vidaregåande       
	Hjelpepleiar 
	100

	Norsk –kurs        
	Husmor 
	100

	Høgskole 
	Student 
	?

	Vidaregåande
	Under utdanning
	?

	Student helsefagarbeidar
	Vikar omsorg 
	deltid

	?
	Reinhaldar
	86

	Hjelpepleiar
	Hjelpepleiar
	?

	?
	Sjølvstendig næringsdrivande
	100

	?
	Butikksjef
	100

	Bilmekanikar
	Badevakt/butikk
	100

	Rekneskapsførar
	Slakteribedrift
	100

	?
	Attføringsbedrift
	25

	?
	Innan helse og omsorg
	100

	Elkraftingeniør
	Energimontør
	100

	Under utdanning
	Lærling
	100

	Under utdaning
	Sjukepleiarstudent
	deltid

	
	Barnehageass/reinhaldar
	?

	Bilmekanikar
	Bussjåfør
	100

	?
	Pensjonist
	

	?
	Uførepensjon
	


Kommentar til arbeid og utdanning:

Mange av dei unge som er i utdanning har ikkje svart, men i samtale med representantar,  spesielt i det somaliske miljøet  har vi fått eit inntrykk av at utdanningsnivået er høgt, dvs mange av dei unge tek høgskuleutdanning.
Bustad/bustadtilhøve
9 personar bur i eigd  bustad

8 personar leiger privat

3 personar leiger kommunal bustad

1 bur hjå familie og 1 på studenthybel

Norskkurs
20 har gjennomført norskkurs

3 har ikkje vore på kurs, dette er personar som har gått på skule i Vinje

Trivsel på ein skala frå 1 -10

4 svara 6 

1 svara 7

2 svara 8

4 svara 9

13 svara 10
Dei som har gjeve kvalitative kommentarar:

Alle gjev utrykk for at dei trivs bra, men fleire kommenterar at dei saknar møteplassar der dei bur; leikeplass til borna, kiosk som er lengre oppe.

Ein person ynskjer hjelp får kommunen til å få fast arbeid.

Planer eller ynskje om å flytte til ein annen 

kommune?

18 Nei                                                                                

1   Nei aldri, Vinje er den beste kommunen i Noreg å bu i




Dersom du tenker å flytte, kvifor?

2 Arbeide i Oslo                                                                   
1 Studere                                                                           
1 Kanskje i samband med arbeid
Dei som har flytta frå Vinje:
2 Pga utdanning





2 Pga arbeid






1 Fordi familien har flytta

 Bruk av barnehage og SFO
6 Går i barnehage





4 Familiar nyttar SFO





1 Familie ynskjer lengre opningstid i både  barnehage og SFO




Borna
- fritidsaktivitetar

4 Kulturskule 
 





5 Idrottslag    






5 Bading              





2 Korps

 





1 Skisenter          





Dersom borna ikkje deltek, kvifor ikkje?

1 Borna bur ikkje i Vinje

1 Born er for lite, kanskje når det blir større

Dei vaksne –fritidsaktivitetar

0   Kulturskule 





11 Idrottslag






13 Bading 






2   Songkor






5   Kjeringråd






1   Korps 







1   Menighet






Viss du ikkje deltek, kvifor ikkje?

1 Har ikkje tid, berre arbeider
1 Deltek ikkje pga av sjukdom

1 Eg arbeider for mye !

Med bakgrunn i dine erfaringar i Vinje (positive/negative), er det noko anna du vil kommentere/nemne?

· Kommunen bør fortsette med same opplegget for nykommarar. Det har i alle fall 
 
kommunen lykkes med 100% så langt eg veit
· Meir leksehjelp
· Positivt med leksehjelp og flyktningstipend

· Fleire timer i norsk opplæring
· Kommunen er veldig flink til å passe på flyktningar, betre enn andre kommunar. Dei 
skaper et godt levemiljø for flyktningar
·  Eg har for lite plass
· Som barn likte eg Vinje, men nå veit eg ikkje sida det er 10 år sida eg budde der. Eg er sikker på at ungane mine hadde likt det
· 3 svarar: Berre  positivt
· 3 svarar: Nei
· Ungdommar har ikkje så mye muligheiter å velje når det uteliv
· Fleire ynskjer møtestader for ungdom i nærleiken av der dei bur

Har du nokre råd å gje kommunen viss vi skal taka i mot fleire flyktningar? Er det t.d. noko du sakna spesielt den fyrste tida i Vinje, eller noko du syntes var bra?

· Viss kommunen skal ta i mot ei større gruppe frå same område/land bør de plasserast i  same bygd (Åmot/Edland/Rauland), då kan dei hjelpe kvarandre også med einsemda ved å starte av eit nytt liv i kommunen

· Kommunen treng barnefamiliar

· Full tid kvar dag på norskopplæring

· Huset som passar til familiens storleik
· Vinje kommune er veldig bra som den er, kjem ikkje på anna enn positive svar; VK gjer mykje bra for flyktningar

· Kommunen bør bidraga meir mot UDI i høve familiegjenforening. Elles  passar kommunen godt på flyktningane
· Snakk med dei som har kome tidligare
· Nei, eg er veldig godt fornøgd med alt

· Positivt med fleire flyktningar
4. Erfaringar frå ulike einingar og lensmannen i Vinje
4.1 Erfaringar frå Vinje Helse
· Det er mange positive erfaringar med m.a. tilskot av mangfald. 
· Helsestasjon og skulehelsetenesta har hatt mange utfordringar. Eksempel på dei er :

Språk, som har vore den største utfordringa. Kommunikasjon er det viktigaste verktøyet me har. Den tøffeste og vanskelegaste perioden er i den fyrste tida når flyktingane ikkje snakka noko norsk. 

Psykiske trauma er ei annan stor utfordring. Mange av flyktingane har vore utsett for psykiske og/eller fysiske trauma. Det var mange born som kom utan foreldre til annen familie.  Helsestasjon hadde gruppetilbod for einslege born, slik det er pålagt å ha. For tjue år sidan var ikkje  avdeling for psykisk helse bygt opp, slik den er i dag. Men det har det vore eit godt samarbeid mellom helsestasjon, psykisk helse, flykting -  konsulent, skule og barnehage. 

· Kommunelækjaren har hatt lite erfaring, men har hatt førespurnader m.o.t. omskjering av kvinner  og ein del problematikk knytt til det. Det har i fyrste hand handla om uro og eventuell rettleiing for barnehagepersonell o.l. Når det gjeld omskjering meiner helsesyster at det var vanskeleg tidlig, før enn fekk snakka om det. No er det  open dialog mot omskjering og gruppa meinar at det ikkje førekjem  omskjering av kvinner i Vinje. 
· Då det kom mange samtidig skulle alle flyktingane  gjennomgå helsekontroll i løpet av kort tid. Mange resursar gjekk til kontroll og oppfyljing ved smittefunn. 
· Ein stor styrke er  at nokre familiar har teke ansvar for sjølv å vere gode førebilete og fylje opp sine eigne og andres born/familiar på ein svært god måte. 

4.2 Erfaringar frå skular og barnehagar

Åmot skule:

Elevar og foreldre har vore ”vanlege”: nokon flinke og andre mindre flinke til å fylgje opp ungane, slik andre norske foreldre er.

Det er gunstig for skulen at dei går her. Klassa lærer meir om toleranse. 

Før kom det øyremerkte ressursar, så opplæring belasta ikkje skulens budsjett. 

Skulen ynskjer nye flyktningar. 

Edland skule:

Vanlege elevar og foreldre, - flinke og mindre flinke til å fylgje opp ungane slik andre norske foreldre er.

Har vore litt språkproblem. Kunne ynskt ein tolkefunksjon i samarbeidet skule/heim.

Har hatt gunstige tal på elevar og difor fått nok ressursar.

Hakkespetta barnehage:

Det har vore ”berikande” for barnehagen og barnemiljøet, og ikkje minst i personalet. Ungane startar litt seint i barnehagen, i alle fall ikkje før dei er 3 år, og søkjer oftast eit lite tilbod. Slit med enkelte norske ungars haldningar. Jobbar med det på foreldremøte.
Forventningar må avklarast:
Kva ventar flyktningane seg av barnehagen, og kva ventar barnehagen av dei?

Ofte fedrane som bringar og hentar, mødrene kjem når det er fest (gjerne med kaker eller anna). 

Tilråding frå barnehage/skule når det gjeld busetting av nye flyktningar:
Alle skular har både plass og ynskjer å  ta imot  nye flyktningar.
Pr i dag har ikkje alle barnehagar plass, men i kommunen totalt er det og barnehageplassar. (Ser ein på statistikken er det totalt færre ungar i årskulla, men ungane startar tidlegare i barnehagen og har større tilbod. Ein unge under 3 år tel to plassar).

4.3 Kommentarar frå NAV

NAV ser på dei minoritetsspråklege i Vinje som eit viktig supplement til den opphavlege befolkninga. Flyktningane tilfører kommunen den viktigaste ressursen vi treng, born.

Dei er bidragsytarar til å kunne oppretthalde  skular og klasser. Dei er sentrale aktørar i fotballgruppene og gjer at Vinje IL kan stille fotballag.

Vidare er dei og med på å gje Vinje eit godt omdømme. God integrering gjev godt omdømme.

Mottak av flyktningar påfører likevel Vinje kommune ein del økonomiske pliktar. Det er heilt vanleg at flyktningen får supplerande sosialhjelp saman med stønaden frå introduksjonsprogrammet. Perioden for introduksjonsprogrammet er kort og dette gjer og at mange treng eit økonomisk supplement etter at programmet er avslutta. Dersom ein tenkjer reint bedriftsøkonomisk er det ikkje sikkert at  reknestykket gjeng i pluss,  men rundt menneske og gode sosiale miljø er det ein annan verdi som ein må skape gjennom å investere tid og omtanke for å bygge. 

4.4 Kommentarar  frå Lensmannen i Vinje

Lensmannen har ikkje spesielle merknader.
5. Konklusjon
Svarprosenten knytt til spørjeundersøkinga var låg og ein kan derfor ikkje nytte svara til anna enn å få eit inntrykk. Men den seinaste tida har personar i det somaliske miljøet uttala seg i pressa og dei stadfester  inntrykket  i undersøkinga; flyktningane har det stort sett bra i Vinje,  dei deltek i samfunnslivet på lik line med andre fastbuande, dei tek udanning, arbeider og vil gjerne bli buande. Gruppa somaliarar er den største og nett no har dei vore synlege m.a. i media.  Dei andre flyktninggruppene er mindre og nett no ikkje så synlege. 
Vi stør oss  på erfaringane  frå dei offentlege etatane, som i all hovudsak har same syn som det undersøkinga viser. Dei offentlege etatane stadfester inntrykket av et det er få problem knytt til busetnad av flyktningar i kommunen. Det er utfordringar i byrginga, både for dei som kjem og for dei som skal ta i mot, men desse let seg løyse.
Over tid tilfører flyktningane både mange verdiar som er til nytte og glede for Vinje -samfunnet. 

Vi trur det er fleire årsaker til at det gjeng bra i Vinje: 

· Personane som har kome er ressurssterke, positive og gode førebilete for dei yngre

· Det er fleire lokale, fastbuande ildsjeler som har engasjert seg 

· Tiltaka som kommunen har iverksett er gode 

Til slutt:

Åmot skule har sagt noko som kan sjåast på som ei oppsummering: ” Elevar og foreldre har vore ”vanlege”: nokon er flinke og andre mindre flinke til å fylgje opp ungane, slik andre norske foreldre er”.

Dorthe Huitfeldt
September 2008

